
Raghuvansha 11 by Kalidas

ரகு⁴வம்ஶம் ஸர்க:³ 11 காலிதா³ஸக்ரு’தம்

கௌஶிகேந ஸ கில க்ஷிதீஶ்வரோ ராமமத்⁴வரவிகா⁴தஶாந்தயே ।
காகபக்ஷத⁴ரமேத்ய யாசிதஸ்தேஜஸாம் ஹி ந வய:ஸமீக்ஷ்யதே ॥ 11-1॥
க்ரு’ச்ச்²ரலப்³த⁴மபி லப்³த⁴வர்ணபா⁴க்தம் தி³தே³ஶ முநயே ஸலக்ஷ்மணம் ।
அப்யஸுப்ரணயிநாம் ரகோ: ⁴ குலே ந வ்யஹந்யத கதா³சித³ர்தி²தா ॥ 11-2॥
யாவதா³தி³ஶதி பார்தி²வஸ்தயோர்நிர்க³மாய புரமார்க³ஸம்ஸ்க்ரியாம் ।
தாவதா³ஶு வித³தே⁴ மருத்ஸகை:²ஸா ஸபுஷ்பஜலவர்ஷிபி⁴ர்க⁴நை: ॥ 11-3॥
தௌ நிதே³ஶகரணோத்³யதௌ பிதுர்த⁴ந்விநௌ சரணயோர்நிபேதது: ।
பூ⁴பதேரபி தயோ: ப்ரவத்ஸ்யதோர்நம்ரயோருபரி பா³ஷ்பபி³ந்த³வ: ॥ 11-4॥
தௌ பிதுர்நயநஜேந வாரிணா கிஞ்சிது³க்ஷிதஶிக²ண்ட³காவுபௌ⁴ ।
த⁴ந்விநௌ தம்ரு’ஷிமந்வக³ச்ச²தாம் பௌரத்³ரு’ஷ்டிக்ரு’தமார்க³தோரணௌ ॥ 11-

5॥
லக்ஷ்மணாநுசரமேவ ராக⁴வம் நேதுமைச்ச²த்³ரு’ஷிரித்யஸௌ ந்ரு’ப: ।
ஆஶிஷம் ப்ரயுயுஜே ந வாஹிநீம் ஸா ஹி ரக்ஷணவிதௌ⁴ தயோ:க்ஷமா ॥ 11-6॥
மாத்ரு’வர்க³சரணஸ்ப்ரு’ஶௌ முநேஸ்தௌ ப்ரபத்³ய பத³வீம் மஹௌஜஸ: ।
ரேசதுர்க³திவஶாத்ப்ரவர்திநௌ பா⁴ஸ்கரஸ்ய மது⁴மாத⁴வாவிவ ॥ 11-7॥
வீசிலோலபு⁴ஜயோஸ்தயோர்க³தம் ஶைஶவாச்சபலமப்யஶோப⁴த ।
தூயதா³க³ம இவோத்³த்⁴யபி⁴த்³யயோர்நாமதே⁴யஸத்³ரு’ஶம் விசேஷ்டிதம் ॥ 11-8॥
தௌ ப³லாதிப³லயோ: ப்ரபா⁴வதோ வித்³யயோ: பதி²முநிப்ரதி³ஷ்டயோ: ।
மம்லதுர்ந மணிகுட்டிமோசிதௌ மாத்ரு’பார்ஶ்வபரிவர்திநாவிவ ॥ 11-9॥
பூர்வவ்ரு’த்தகதி²தை: புராவித:³ஸாநுஜ: பித்ரு’ஸக²ஸ்ய ராக⁴வ: ।
உஹ்யமாந இவ வாஹநோசித: பாத³சாரமபி ந வ்யபா⁴வயத் ॥ 11-10॥
தௌ ஸராம்ஸி ரஸவத்³பி⁴ரம்பு³பி: ⁴ கூஜிதை: ஶ்ருதிஸுகை:² பதத்ரிண: ।
வாயவ:ஸுரபி⁴புஷ்பரேணுபி⁴ஶ்சா²யயா ச ஜலதா:³ஸிஷேவிரே ॥ 11-11॥

நாம்ப⁴ஸாம் கமலஶோபி⁴நாம் ததா² ஶாகி²நாம் ச ந பரிஶ்ரமச்சி²தா³ம் ।
த³ர்ஶநேந லகு⁴நா யதா² தயோ: ப்ரீதிமாபுருப⁴யோஸ்தபஸ்விந: ॥ 11-12॥
ஸ்தா²ணுத³க்³த⁴வபுஷஸ்தபோவநம் ப்ராப்ய தா³ஶரதி²ராத்தகார்முக: ।
விக்³ரஹேண மத³நஸ்ய சாருணா ஸோऽப⁴வத்ப்ரதிநிதி⁴ர்ந கர்மணா ॥ 11-13॥
தௌ ஸுகேதுஸுதயா கி²லீக்ரு’தே கௌஶிகாத்³விதி³தஶாபயா பதி² ।
நிந்யது:ஸ்த²லநிவேஶிதாடநீ லீலயைவ த⁴நுஷீ அதி⁴ஜ்யதாம் ॥ 11-14॥
ஜ்யாநிநாத³மத² க்³ரு’ஹ்ணதீ தயோ: ப்ராது³ராஸ ப³ஹுலக்ஷபாச²வி: ।
தாட³கா சலகபாலகுண்ட³லா காலிகேவ நிபி³டா³ ப³லாகிநீ ॥ 11-15॥
தீவ்ரவேக³து⁴தமார்க³வ்ரு’க்ஷயா ப்ரேதசீவரவஸா ஸ்வநோக்³ரயா ।
அப்⁴யபா⁴வி ப⁴ரதாக்³ரஜஸ்தயா வாத்யயேவ பித்ரு’காநநோத்த²யா ॥ 11-16॥
உத்³யதைகபு⁴ஜயஷ்டிமாயதீம் ஶ்ரோணிலம்பி³புருஷாந்த்ரமேக²லாம் ।
தாம் விலோக்ய வநிதாவதே⁴ க்⁴ரு’ணாம் பத்ரிணா ஸஹ முமோச ராக⁴வ: ॥ 11-17॥
யச்சகார விவரம் ஶிலாக⁴நே தாட³கோரஸி ஸ ராமஸாயக: ।
அப்ரவிஷ்டவிஷயஸ்ய ரக்ஷஸாம் த்³வாரதாமக³மத³ந்தகஸ்ய தத் ॥ 11-18॥
பா³ணபி⁴ந்நஹ்ரு’த³யா நிபேதுஷீ ஸா ஸ்வகாநநபு⁴வம் ந கேவலாம் ।
விஷ்டபத்ரயபராஜயஸ்தி²ராம் ராவணஶ்ரியமபி வ்யகம்பயத் ॥ 11-19॥
ராமமந்மத²ஶரேண தாடி³தா து:³ஸஹேந ஹ்ரு’த³யே நிஶாசரீ ।
க³ந்த⁴வத்³ருதி⁴ரசந்த³நோக்ஷிதா ஜீவிதேஶவஸதிம் ஜகா³ம ஸா ॥ 11-20॥
நைர்ரு’தக்⁴நமத² மந்த்ரவந்முநே: ப்ராபத³ஸ்த்ரமவதா³நதோஷிதாத் ।
ஜ்யோதிரிந்த⁴நநிபாதி பா⁴ஸ்கராத்ஸூர்யகாந்த இவ தாட³காந்தக: ॥ 11-21॥
வாமநாஶ்ரமபத³ம் தத: பரம் பாவநம் ஶ்ருதம்ரு’ஷேருபேயிவாந் ।
உந்மநா: ப்ரத²மஜந்மசேஷ்டிதாந்யஸ்மரந்நபி ப³பூ⁴வ ராக⁴வ: ॥ 11-22॥
ஆஸஸாத³முநிராத்மநஸ்தத: ஶிஷ்யவர்க³பரிகல்பிதார்ஹணம் ।
ப³த்³த⁴பல்லவபுடாஞ்ஜலித்³ருமம் த³ர்ஶநோந்முக²ம்ரு’க³ம் தபோவநம் ॥ 11-23॥
தத்ர தீ³க்ஷிதம்ரு’ஷிம் ரரக்ஷதுர்விக்⁴நதோ த³ஶரதா²த்மஜௌ ஶரை: ।
லோகமந்த⁴தமஸாத்க்ரமோதி³தௌ ரஶ்மிபி:⁴ ஶஶிதி³வாகராவிவ ॥ 11-24॥
வீக்ஷ்ய வேதி³மத² ரக்தபி³ந்து³பி⁴ர்ப³ந்து⁴ஜீவப்ரு’து²பி: ⁴ ப்ரதூ³ஷிதாம் ।
ஸம்ப்⁴ரமோऽப⁴வத³போட⁴கர்மணாம்ரு’த்விஜாம் ச்யுதவிகங்கதஸ்ருசாம் ॥ 11-25॥

உந்முக:²ஸபதி³லக்ஷமணாக்³ரஜோ பா³ணமாஶ்ரயமுகா²த்ஸமுத்³த⁴ரந் ।
ரக்ஷஸாம் ப³லமபஶ்யத³ம்ப³ரே க்³ரு’த்⁴ரபக்ஷபவநேரிதத்⁴வஜம் ॥ 11-26॥
தத்ர யாவதி⁴பதீ மக²த்³விஷாம் தௌ ஶரவ்யமகரோத்ஸ நேதராந் ।
கிம் மஹோரக³விஸர்பிவிக்ரமோ ராஜிலேஷு க³ருட:³ ப்ரவர்ததே ॥ 11-27॥
ஸோऽஸ்த்ரமுக்³ரஜவமஸ்த்ரகோவித:³ஸந்த³தே⁴ த⁴நுஷி வாயுதை³வதம் ।
தேந ஶைலகு³ருமப்யபாதயத்பாண்டு³பத்ரமிவ தாட³காஸுதம் ॥ 11-28॥
ய:ஸுபா³ஹுரிதி ராக்ஷஸோऽபரஸ்தத்ர தத்ர விஸஸர்ப மாயயா ।
தம் க்ஷுரப்ரஶகலீக்ரு’தம் க்ரு’தீ பத்ரிணாம் வ்யப⁴ஜதா³ஶ்ரமாத்³ப³ஹி: ॥ 11-29॥
இத்யபாஸ்தமக²விக்⁴நயோஸ்தயோ:ஸாம்யுகீ³நமபி⁴நந்த்³ய விக்ரமம் ।
ரு’த்விஜ:குலபதேர்யதா²க்ரமம் வாக்³யதஸ்ய நிரவர்தயந்க்ரியா: ॥ 11-30॥
தௌ ப்ரணாமசலகாகபக்ஷகௌ ப்⁴ராதராவவப்⁴ரு’தா²ப்லுதோ முநி: ।
ஆஶிஷாமநுபத³ம் ஸமஸ்ப்ரு’ஶத்³த³ர்ப⁴பாடலதலேந பாணிநா ॥ 11-31॥
தம் ந்யமந்த்ரயத ஸம்ப்⁴ரு’தக்ரதுர்மைதி²ல:ஸ மிதி²லாம் வ்ரஜந்வஶீ ।
ராக⁴வாவபி நிநாய பி³ப்⁴ரதௌ தத்³த⁴நு:ஶ்ரவணஜம் குதூஹலம் ॥ 11-32॥
தை: ஶிவேஷு வஸதிர்க³தாத்⁴வபி:⁴ ஸாயமாஶ்ரமதநுஷ்வக்³ரு’ஹ்யத ।
யேஷு தீ³ர்க⁴தபஸ: பரிக்³ரஹோ வாஸவக்ஷணகலத்ரதாம் யயௌ ॥ 11-33॥
ப்ரத்யபத்³யத சிராய யத்புநஶ்சாரு கௌ³தமவதூ: ⁴ ஶிலாமயீ ।
ஸ்வம் வபு:ஸ கில கில்பி³ஷச்சி²தா³ம் ராமபாத³ரஜஸாமநுக்³ரஹ: ॥ 11-34॥
ராக⁴வாந்விதமுபஸ்தி²தம் முநிம் தம் நிஶம்ய ஜநகோ ஜநேஶ்வர: ।
அர்த²காமஸஹிதம் ஸபர்யயா தே³ஹப³த்³த⁴மிவ த⁴ர்மமப்⁴யகா³த் ॥ 11-35॥
தௌ விதே³ஹநக³ரீநிவாஸிநாம் கா³ம் க³தாவிவ தி³வ: புநர்வஸூ ।
மந்யதே ஸ்ம பிப³தாம் விலோசநை: பக்ஷ்மபாதமபி வஞ்சநாம் மந: ॥ 11-36॥
யூபவத்யவஸிதே க்ரியாவிதௌ⁴ காலவித்குஶிகவம்ஶவர்த⁴ந: ।
ராமமிஷ்வஸநத³ர்ஶநோத்ஸுகம் மைதி²லாய கத²யாம்ப³பூ⁴வ ஸ: ॥ 11-37॥
தஸ்ய வீக்ஷ்ய லலிதம் வபு: ஶிஶோ: பார்தி²வ: ப்ரதி²தவம்ஶஜந்மந: ।
ஸ்வம் விசிந்த்ய ச த⁴நுர்து³ராநமம் பீடி³தோ து³ஹித்ரு’ஶுல்கஸம்ஸ்த²யா ॥ 11-38॥
அப்³ரவீச்ச ப⁴க³வந்மதங்க³ஜைர்யத்³ப்³ரு’ஹத்³பி⁴ரபி கர்ம து³ஷ்கரம் ।

தத்ர நாஹமநுமந்துமுத்ஸஹே மோக்ஷவ்ரு’த்தி கலப⁴ஸ்ய சேஷ்டிதம் ॥ 11-39॥
ஹ்ரேபிதா ஹி ப³ஹவோ நரேஶ்வராஸ்தேந தாத த⁴நுஷா த⁴நுர்ப்⁴ரு’த: ।
ஜ்யாநிகா⁴தகடி²நத்வசோ பு⁴ஜாந்ஸ்வாந்விதூ⁴ய தி⁴கி³தி ப்ரதஸ்தி²ரே ॥ 11-40॥
ப்ரத்யுவாச தம்ரு’ஷிர்நிஶம்யதாம் ஸாரதோऽயமத²வா கி³ரா க்ரு’தம் ।
சாப ஏவ ப⁴வதோ ப⁴விஷ்யதி வ்யக்தஶக்திரஶநிர்கி³ராவிவ ॥ 11-41॥
ஏவமாப்தவசநாத்ஸ பௌருஷம் காகபக்ஷகத⁴ரேऽபி ராக⁴வே ।
ஶ்ரத்³த³தே⁴ த்ரித³ஶகோ³பமாத்ரகே தா³ஹஶக்திமிவ க்ரு’ஷ்ணவர்த்மநி ॥ 11-42॥
வ்யாதி³தே³ஶ க³ணஶோऽத² பார்ஶ்வகா³ந்கார்முகாபி⁴ஹரணாய மைதி²ல: ।
தைஜஸஸ்ய த⁴நுஷ: ப்ரவ்ரு’த்தயே தோயதா³நிவ ஸஹஸ்ரலோசந: ॥ 11-43॥
தத்ப்ரஸுப்தபு⁴ஜகே³ந்த்³ரபீ⁴ஷணம் வீக்ஷ்ய தா³ஶரதி²ராத³தே³ த⁴நு: ।
வித்³ருதக்ரதும்ரு’கா³நுஸாரிணம் யேந பா³ணமஸ்ரு’ஜத்வ்ரு’ஷத்⁴வஜ: ॥ 11-44॥
ஆததஜ்யமகரோத்ஸ ஸம்ஸதா³ விஸ்மயஸ்திமிதநேத்ரமீக்ஷித: ।
ஶைலஸாரமபி நாதியத்நத: புஷ்பசாபமிவ பேஶலம் ஸ்மர: ॥ 11-45॥
ப⁴ஜ்யமாநமதிமாத்ரகர்ஷணாத்தேந வஜ்ரபருஷஸ்வநம் த⁴நு: ।
பா⁴ர்க³வாய த்³ரு’ட⁴மந்யவே புந:க்ஷத்ரமுத்³யதமிவ ந்யவேத³யத் ॥ 11-46॥
த்³ரு’ஷ்டஸாரமத² ருத்³ரகார்முகே வீர்யஶுல்கமபி⁴நந்த்³ய மைதி²ல: ।
ராக⁴வாய தநயாமயோநிஜாம் ரூபிணீம் ஶ்ரியமிவ ந்யவேத³யத் ॥ 11-47॥
மைதி²ல:ஸபதி³ஸத்யஸங்க³ரோ ராக⁴வாய தநயாமயோநிஜாம் ।
ஸம்நிதௌ⁴ த்³யுதிமதஸ்தபோநிதே⁴ரக்³நிஸாக்ஷிக இவாதிஸ்ரு’ஷ்டவாந் ॥ 11-48॥
ப்ராஹிணோச்ச மஹிதம் மஹாத்³யுதி: கோஸலாதி⁴பதயே புரோத⁴ஸம் ।
ப்⁴ரு’த்யபா⁴வி து³ஹிது: பரிக்³ரஹாத்³தி³ஶ்யதாம் குலமித³ம் நிமேரிதி ॥ 11-49॥
அந்வியேஷ ஸத்³ரு’ஶீம் ஸ ச ஸ்நுஷாம் ப்ராப சைநமநுகூலவாக்³த்³விஜ: ।
ஸத்³ய ஏவ ஸுக்ரு’தாம் ஹி பச்யதே கல்பவ்ரு’க்ஷப²லத⁴ர்மி காங்க்ஷிதம் ॥ 11-50॥
தஸ்ய கல்பிதபுரஸ்க்ரியாவிதே: ⁴ ஶுஶ்ருவாந்வசநமக்³ரஜந்மந: ।
உச்சசால ப³லபி⁴த்ஸகோ² வஶீ ஸைந்யரேணுமுஷிதார்கதீ³தி⁴தி: ॥ 11-51॥
ஆஸஸாத³மிதி²லாம் ஸ வேஷ்டயந்பீடி³தோபவநபாத³பாம் ப³லை: ।
ப்ரீதிரோத⁴மஸஹிஷ்ட ஸா புரீ ஸ்த்ரீவ காந்தபரிபோ⁴க³மாயதம் ॥ 11-52॥

தௌ ஸமேத்ய ஸமயே ஸ்தி²தாவுபௌ⁴ பூ⁴பதீ வருணவாஸவோபமௌ ।
கந்யகாதநயகௌதுகக்ரியாம் ஸ்வப்ரபா⁴வஸத்³ரு’ஶீம் விதேநது: ॥ 11-53॥
பார்தி²வீமுத³வஹத்³ரகூ⁴த்³வஹோ லக்ஷ்மணஸ்தத³நுஜாமதோ²ர்மிலாம் ।
யௌ தயோரவரஜௌ வரௌஜஸௌ தௌ குஶத்⁴வஜஸுதே ஸுமத்⁴யமே ॥ 11-54॥
தே சதுர்த²ஸஹிதாஸ்த்ரயோ ப³பு: ⁴ ஸூநவோ நவவதூ⁴பரிக்³ரஹா: ।
ஸாமதா³நவிதி⁴பே⁴த³நிக்³ரஹா:ஸித்³தி⁴மந்த இவ தஸ்ய பூ⁴பதே: ॥ 11-55॥
தா நராதி⁴பஸுதா ந்ரு’பாத்மஜைஸ்தே ச தாபி⁴ரக³மந்க்ரு’தார்த²தாம் ।
ஸோऽப⁴வத்³வரவதூ⁴ஸமாக³ம: ப்ரத்யயப்ரக்ரு’தியோக³ஸம்நிப:⁴ ॥ 11-56॥
ஏவமாத்தரதிராத்மஸம்ப⁴வாம்ஸ்தாந்நிவேஶ்ய சதுரோऽபி தத்ர ஸ: ।
அத்⁴வஸு த்ரிஷு விஸ்ரு’ஷ்டமைதி²ல: ஸ்வாம் புரீம் த³ஶரதோ² ந்யவர்தத ॥ 11-

57॥
தஸ்ய ஜாது மருத: ப்ரதீபகா³ வர்த்மஸு த்⁴வஜதருப்ரமாதி²ந: ।
சிக்லிஶுர்ப்⁴ரு’ஶதயா வரூதி²நீமுத்தடா இவ நதீ³ரயா:ஸ்த²லீம் ॥ 11-58॥
லக்ஷ்யதே ஸ்ம தத³நந்தரம் ரவிர்ப³த்³த⁴பீ⁴மபரிவேஷமண்ட³ல: ।
வைநதேயஶமிதஸ்ய போ⁴கி³நோ போ⁴க³வேஷ்டித இவ ச்யுதோ மணி: ॥ 11-59॥
ஶ்யேநபக்ஷபரிதூ⁴ஸராலகா:ஸாந்த்⁴யமேக⁴ருதி⁴ரார்த்³ரவாஸஸ: ।
அங்க³நா இவ ரஜஸ்வலா தி³ஶோ நோ ப³பூ⁴வுரவலோகநக்ஷமா: ॥ 11-60॥
பா⁴ஸ்கரஶ்ச தி³ஶமத்⁴யுவாஸ யாம் தாம் ஶ்ரிதா: ப்ரதிப⁴யம் வவாஸிரே ।
க்ஷத்ரஶோணிதபித்ரு’க்ரியோசிதம் சோத³யந்த்ய இவ பா⁴ர்க³வம் ஶிவா: ॥ 11-61॥
தத்ப்ரதீபபவநாதி³வைக்ரு’தம் ப்ரேக்ஷ்ய ஶாந்திமதி⁴க்ரு’த்ய க்ரு’த்யவித்³ ।
அந்வயுங்க்த கு³ருமீஶ்வர:க்ஷிதே:ஸ்வந்தமித்யலக⁴யத்ஸ தத்³வ்யதா²ம் ॥ 11-62॥
தேஜஸ:ஸபதி³ ராஶிருத்தி²த: ப்ராது³ராஸ கில வாஹிநீமுகே² ।
ய: ப்ரம்ரு’ஜ்ய நயநாநி ஸைநிகைர்லக்ஷணீயபுருஷாக்ரு’திஶ்சிராத் ॥ 11-63॥
பித்ர்யவம்ஶமுபவீதலக்ஷணம் மாத்ரு’கம் ச த⁴நுரூர்ஜிதம் த³த⁴த் ।
ய:ஸஸோம இவ க⁴ர்மதீ³தி⁴தி:ஸத்³விஜிஹ்வ இவ சந்த³நத்³ரும: ॥ 11-64॥
யேந ரோஷபருஷாத்மந: பிது: ஶாஸநே ஸ்தி²திபி⁴தோ³ऽபி தஸ்து²ஷா ।
வேபமாநஜநநீஶிரஶ்சி²தா³ ப்ராக³ஜீயத க்⁴ரு’ணா ததோ மஹீ ॥ 11-65॥
அக்ஷபீ³ஜவலயேந நிர்ப³பௌ⁴ த³க்ஷிணஶ்ரவணஸம்ஸ்தி²தேந ய: ।

க்ஷத்ரியாந்தகரணைகவிம்ஶதேர்வ்யாஜபூர்வக³ணநாமிவோத்³வஹந் ॥ 11-66॥
தம் பிதுர்வத⁴ப⁴வேந மந்யுநா ராஜவம்ஶநித⁴நாய தீ³க்ஷிதம் ।
பா³லஸூநுரவலோக்ய பா⁴ர்க³வம்ஸ்வாம் த³ஶாம் ச விஷஸாத³ பார்தி²வ:॥ 11-67॥
நாம ராம இதி துல்யமாத்மஜே வர்தமாநமஹிதே ச தா³ருணே ।
ஹ்ரு’த்³யமஸ்ய ப⁴யதா³யி சாப⁴வத்³ரத்நஜாதமிவ ஹாரஸர்பயோ: ॥ 11-68॥
அர்க்⁴யமர்க்⁴யமிதி வாதி³நம் ந்ரு’பம் ஸோऽநவேக்ஷ்ய ப⁴ரதாக்³ரஜோ யத: ।
க்ஷத்ரகோபத³ஹநார்சிஷம் தத:ஸந்த³தே⁴ த்³ரு’ஶமுத³க்³ரதாரகாம் ॥ 11-69॥
தேந கார்முகநிஷக்தமுஷ்டிநா ராக⁴வோ விக³தபீ:⁴ புரோக³த: ।
அங்கு³லீவிவரசாரிணம் ஶரம் குர்வதா நிஜக³தே³ யுயுத்ஸுநா ॥ 11-70॥
க்ஷத்ரஜாதமபகாரவைரி மே தந்நிஹத்ய ப³ஹுஶ: ஶமம் க³த: ।
ஸுப்தஸர்ப இவ த³ண்ட³க⁴ட்டநாத்³ரோஷிதோऽஸ்மி தவ விக்ரமஶ்ரவாத் ॥ 11-71॥
மைதி²லஸ்ய த⁴நுரந்யபார்தி²வைஸ்த்வம் கிலாநமிதபூர்வமக்ஷணோ: ।
தந்நிஶம்ய ப⁴வதா ஸமர்த²யே வீர்யஶ‍்ரு’ங்க³மிவ ப⁴க்³நமாத்மந: ॥ 11-72॥
அந்யதா³ ஜக³தி ராம இத்யயம் ஶப்³த³ உச்சரித ஏவ மாமகா³த் ।
வ்ரீட³மாவஹதி மே ஸ ஸம்ப்ரதி வ்யஸ்தவ்ரு’த்திருத³யோந்முகே² த்வயி ॥ 11-73॥
பி³ப்⁴ரதோऽஸ்த்ரமசலேऽப்யகுண்டி²தம் த்³வௌ ருபூ மம மதௌ ஸமாக³ஸௌ ।
தே⁴நுவத்ஸஹரணாச்ச ஹைஹயஸ்த்வம் ச கீர்திமபஹர்துமுத்³யத: ॥ 11-74॥
க்ஷத்ரியாந்தகரணோऽபி விக்ரமஸ்தேந மாமவதி நாஜிதே த்வயி ।
பாவகஸ்ய மஹிமா ஸ க³ண்யதே கக்ஷவஜ்ஜலதி ஸாக³ரேऽபி ய: ॥ 11-75॥
வித்³தி⁴ சாத்தப³லமோஜஸா ஹரேரைஶ்வரம் த⁴நுரபா⁴ஜி யத்த்வயா ।
கா²தமூலமநிலோ நதீ³ரயை: பாதயத்யபி ம்ரு’து³ஸ்தடத்³ருமம் ॥ 11-76॥
தந்மதீ³யமித³மாயுத⁴ம் ஜ்யயா ஸங்க³மய்ய ஸஶரம் விக்ரு’ஷ்யதாம் ।
திஷ்ட²து ப்ரத⁴வமேவமப்யஹம் துல்யபா³ஹுதரஸா ஜிதஸ்த்வயா ॥ 11-77॥
காதரோऽஸி யதி³ வோத்³க³தார்சிஷா தர்ஜித: பரஶுதா⁴ரயா மம ।
ஜ்யாநிகா⁴தகடி²நாங்கு³லிர்வ்ரு’தா² ப³த்⁴யதாமப⁴யயாசநாஞ்ஜலி: ॥ 11-78॥
ஏவமுக்தவதி பீ⁴மத³ர்ஶநே பா⁴ர்க³வே ஸ்மிதவிகம்பிதாத⁴ர: ।
தத்³த⁴நுர்க்³ரஹணமேவ ராக⁴வ: ப்ரத்யபத்³யத ஸமர்த²முத்தரம் ॥ 11-79॥

பூர்வஜந்மத⁴நுஷா ஸமாக³த: ஸோऽதிமாத்ரலகு⁴த³ர்ஶநோऽப⁴வத் ।
கேவலோऽபி ஸுப⁴கோ³ நவாம்பு³த:³ கிம் புநஸ்த்ரித³ஶசாபலாஞ்சி²த: ॥ 11-80॥
தேந பூ⁴மிநிஹிதைககோடி தத்கார்முகம் ச ப³லிநாதி⁴ரோபிதம் ।
நிஷ்ப்ரப⁴ஶ்ச ரிபுராஸ பூ⁴ப்⁴ரு’தாம் தூ⁴மஶேஷ இவ தூ⁴மகேதந: ॥ 11-81॥
தாவுபா⁴வபி பரஸ்பரஸ்தி²தௌ வர்த⁴மாநபரிஹீநதேஜஸௌ ।
பஶ்யதி ஸ்ம ஜநதா தி³நாத்யயே பார்வணௌ ஶஶிதி³வாகராவிவ ॥ 11-82॥
தம் க்ரு’பாமுது³ரவேக்ஷ்ய பா⁴ர்க³வம் ராக⁴வ:ஸ்க²லிதவீர்யமாத்மநி ।
ஸ்வம் ச ஸம்ஹிதமமோக⁴மாஶுக³ம் வ்யாஜஹார ஹரஸூநுஸம்நிப:⁴ ॥ 11-83॥
ந ப்ரஹர்துமலமஸ்மி நிர்த³யம் விப்ர இத்யபி⁴ப⁴த்யபி த்வயி ।
ஶம்ஸ கிம் க³திமநேந பத்ரிணா ஹந்மி லோகமுத தே மகா²ர்ஜிதம் ॥ 11-84॥
ப்ரத்யுவாச தம்ரு’ஷிர்ந தத்த்வதஸ்த்வாம் ந வேத்³மி புருஷம் புராதநம் ।
கா³ம் க³தஸ்ய தவ தா⁴ம வைஷ்ணவம் கோபிதோ ஹ்யஸி மயா தி³த்³ரு’க்ஷுணா ॥
11-85॥
ப⁴ஸ்மஸாத்க்ரு’தவத: பித்ரு’த்³விஷ: பாத்ரஸாச்ச வஸுதா⁴ம் ஸஸாக³ராம் ।
ஆஹிதோ ஜயவிபர்யயோऽபி மே ஶ்லாக்⁴ய ஏவ பரமேஷ்டி²நா த்வயா ॥ 11-86॥
தத்³க³திம் மதிமதாம் வரேப்ஸிதாம் புண்யதீர்த²க³மநாய ரக்ஷ மே ।
பீட³யிஷ்யதி ந மாம் கி²லீக்ரு’தா ஸ்வர்க³பத்³த⁴திரமோக⁴லோலுபம் ॥ 11-87॥
ப்ரத்யபத்³யத ததே²தி ராக⁴வ: ப்ராங்முக²ஶ்ச விஸஸர்ஜ ஸாயகம் ।
பா⁴ர்க³வஸ்ய ஸுக்ரு’தோऽபி ஸோऽப⁴வத்ஸ்வர்க³மார்க³பரிகோ⁴ து³ரத்யய: ॥ 11-

88॥
ராக⁴வோऽபி சரணௌ தபோநிதே: ⁴ க்ஷம்யதாமிதி வத³ந்ஸமஸ்ப்ரு’ஶத் ।
நிர்ஜிதேஷு தரஸா தரஸ்விநாம் ஶத்ருஷு ப்ரணதிரேவ கீர்தயே ॥ 11-89॥
ராஜஸத்வமவதூ⁴ய மாத்ரு’கம் பித்ர்யமஸ்மி க³மித: ஶமம் யதா³ ।
நந்வநிந்தி³தப²லோ மம த்வயா நிக்³ரஹோऽப்யயமநுக்³ரு’ஹீக்ரு’த: ॥ 11-90॥
ஸாத⁴யாம்யஹமவிக்⁴நமஸ்து தே தே³வகார்யமுபபாத³யிஷ்யத: ।
ஊசிவாநிதி வச:ஸலக்ஷ்மணம் லக்ஷ்மணாக்³ரஜம்ரு’ஷிதிரோத³தே⁴ ॥ 11-91॥
தஸ்மிந்க³தே விஜயிநம் பரிரப்⁴ய ராமம்
ஸ்நேஹாத³மந்யத பிதா புநரேவ ஜாதம் ।

ரகு⁴வம்ஶம் ஸர்க:³ 11 காலிதா³ஸக்ரு’தம்

தஸ்யாப⁴வத்க்ஷணஶுச: பரிதோஷலாப:⁴
கக்ஷாக்³நிலங்கி⁴ததரோரிவ வ்ரு’ஷ்டிபாத: ॥ 11-92॥
அத² பதி² க³மயித்வா க்லு’ப்தரம்யோபகார்யே
கதிசித³வநிபால: ஶர்வரீ: ஶர்வகல்ப: ।
புரமவிஶத³யோத்⁴யாம் மைதி²லீத³ர்ஶநீநாம்
குவலயிதக³வாக்ஷாம் லோசநைரங்க³நாநாம் ॥ 11-93॥
இதி ஶ்ரீரகு⁴வம்ஶே மஹாகாவ்யே கவிஶ்ரீகாலிதா³ஸக்ரு’தௌ
ஸீதவிவாஹவர்ணநோ நாமைகாத³ஶ:ஸர்க:³ ॥

